
Liburuak

Bernaten neska-lagunari esan diote minbizia
daukala, eta aurreratu diote urtebetez baino
ez dela biziko. Berri hori jasotzean ataka zai-
lean ikusiko du bere burua Bernatek. Izan ere,
Fernando Morilloren Zure arimaren truke libu-
ruko protagonista ikertzailea da �ingeniari
informatikoa eta fisikaria izateaz gain�. Bada,
honako dilema jarriko dio bizitzak begien
aurrean Bernati: Iruri izeneko neska-laguna-

ren ondoan egon, bizi-
tzeko geratzen zaion az-
ken urtean ala inoiz egin
duen ikerkuntzarik ha-
rrigarrienean murgildu,
Iruri urrun utzita, baina
betiere haren bizitza sal-
batzea helburu. Bernat
edozertarako prest egon-
go da Iruri salbatzeko,
baina nobelan zehar gal-
dera ugari sortuko zaiz-
kio. Minbiziaren aurka
lan egiten dutenei eskai-
nia dago liburua. y

KIKE AMONARRIZEK eta Joxerra Garziak jarri didate puntua,
beraiek batere jakin gabe, liburu honetaz hitz egiteko. Euska-
razko best-seller-en premia azpimarratu zuen Amonarrizek,
HUHEZIk antolatu duen Euskal Kulturgintzaren Transmisioa
titulazioko eskolan. Garziak berriz, joan den asteko ARGIAn,
beste nonbait jarri zuen letra larria: kalitatezko produktuetan,
liburu jasoetan.

Nola ez dudan busti nahi zikulu-saltsa horretan, beste plan bat
proposatuko dizuet: hartu euskaraz ondo saldu den liburu bat
�Arantxa Iturberen Ezer baino lehenek badarama denbora �18. edi-
zioa� dioen gerruntze gorriarekin�, eta nazioartean gehien sal-
tzen den liburu ereduarekin erkatuko dugu.

Hamazazpi ipuin bildu zituen Iturbek 1992ko liburu honetan;
eta ipuin horiek laburrak dira, hiruzpalau orrialdetakoak, bi sal-
buetsita. Uste dut hori esanda badaukagula nahikoa material lite-
raturaren soziologia gure artean zein diferentea den ikusteko.
Esan nahi dut: ipuin liburu bat best-seller? Ez duzu maiz ikusiko
horrelakorik hemendik kanpo. The New York Timesen salduenen
zerrendan, lerro hauek idazterakoan, bost nobela daude gailu-
rrean; ohikoena da hori.

Baina segi dezagun Ezer baino lehenekin. Ipuinak zer dira, thri-
ller modukoak? Ezinezko amodioak agertzen al dira? Erdi Aroan
girotuta al daude? Ez, ez eta ez. Zabalegi jotzea den arren, giza-
harremanak dira ipuin guztien ardatza, gaur egungo bizimodua
islatzen dute, eta amodiozko istorioak, azaltzen direnean, ironia-
ren �eta sarri umore beltzaren� filtrotik pasata daude. Ez Gris-
ham, ez Follett, ez Rowling, ez antzerako ezer. Puntu bakarrean
egingo lukete bat Iturberen liburu honek, eta aipatu egileenek:
formaren araztasunean. Oso erraz irakurtzeko liburua baita Ezer
baino lehen, konplikazio narratiborik gabea, hizkera bizi eta freskoa
darabilena, eta edozein irakurleri gomendatzeko modukoa.

Baina �edozeinek irakurtzeko moduko� izate horrek ematen
al dio best-seller izaera liburu bati? Nik uste dut ezetz. Nik uste
dut best-seller diogunean, gehiago hitz egiten dugula liburu-for-
mula batez, ezinbestean irakurterraza, baina baita gehiago ere;
hitz egiten dugula formula horrek arrakasta duen inguru kultu-
ralaz; hitz egiten dugula, azken finean, produktua bere merka-
tuan txertatzeko optimizazio bideez �literaturatik urrun dago-
en eztabaida, bestalde�. Ezer baino lehenek asmatu zuen bide
horretan, eta eredu interesgarria izan daiteke konturatzeko,
nazioartekoaren molde diferentekoa izan beharko duela etor-
tzekoa den euskal best-seller handiak. n

Hona euskal best-seller bat

Hemeroteka
Gorka Bereziartua

Ezer baino lehen. Arantxa Iturbe.
Elkar, 1992.
143 orrialde. 13,65 euro.

Zure arimaren
truke.
Fernando Morillo.
Txalaparta.
223 orrialde. 
16,50 euro.

kritika Dilema handi bat
Morilloren azken nobelan

Zer arraiorengatik, gosaltzeko hartu nahi
duzun ogi-xerra hori, dena gurina eta mar-
melada, erortzen ote da beti lurrera alde txa-
rretik, hau da gurinarenetik? Galdera horren
erantzuna aurkituko duzu liburu honetan,
baita Murphyren legeak dituen beste miste-
rio askorena ere. Richard Robinson zien-
tzia-dibulgatzaile ospetsuaren Ogi xerra zer-
gatik erortzen den beti gurinaren aldetik liburua
kaleratu baitu Gaiak argitaletxeak. Estilo
oso pertsonalez, fikzioa eta errealitatea
nahasiz, eguneroko pasadizo dibertigarriak
azalduko zaizkio liburuan irakurleari. Gai-

nera, fenomeno bakoitza-
ren azalpena ilustrazioz
hornitua dator. y

Ogi xerra zergatik...
Richard Robinson 
(Itzul.: Julen Kaltzada). 
Gaiak.  
296 orrialde. 22 euro.

Murphyren legea
zientziaren bidez azaldua


